
Сураи Фотиҳа 

Худованд мефармояд: 

�mX�W��M��L��K���J��I��H��G��F���E��D��C��B�������A��N

���]��\��[��Z��Y��X���W��V��U��T��S��R���Q��P����O

���d��c��b���a��`��_��^l لفا�ة� :( - * 

1. Ба номи Худои бахшояндаи меҳрубон! 

2.Ситоиш Худоро, ки Парвардигори ҷаҳониён аст. 

3.Бахшояндаи меҳрубон. 

4.Фармонравои рӯзи ҷазо. 

5.Танҳо Туро мепастем ва танҳо аз Ту ёрӣ меҷӯем. 

6.Моро ба роҳи рост ҳидоят кун: 

7.Роҳи касоне, ки онҳоро неъмат додаӣ, на 

хашмгирифтагонӣ  бар онҳо ва на гумроҳон. 

Бисёре аз мардум сураи фотиҳаро дар намоз бо 

шитоб мехонанд гуё касе ё даррандае онҳоро 

таъқиб дорад, ки бо ин саросемаги мехонанд, ва 

нмедонанд дар у чи ҳаст, чи маъно дорад, ва чи 

чизҳоро дар бар гирифтааст ин сураи бузург ва 

пурмаъно, ки бо баъзе ривоятҳо аз беҳтарин 

сураҳои Қуръон аст. 

Дар ҳадиси қудси омадааст: 

Дар ҳадиси қудси аз Абуҳурайра (р.з) ривоят аст 

ки гуфт: Расули худоро (Дуову дуруд бар у бод)  

шунидам ки гуфт: Худованд мефармояд: Намозро 

байни худам ва бандаам ба ду нисф тақсим 

кардаам.  

Ки як нисфи он аз они ман ва нисфи дигараш аз 

они бандаам мебошад, ва ба бандаам (дар он 

нисфе ки соҳибаш аст ва он дуъо аст) ҳар чизе ки 

бихоҳад дода мешавадʺ (Муслим 359) 

Мақсад аз намоз дар ин ҳадис сураи Фотиҳа аст, 

бинобарин сураи Фотиҳа дар намоз байни банда 

ва худояш тақсим шудааст, ки ин азамат ва 

бузургии ин сураро мефаҳмонад. 

 Пайғамбар (Дуову дуруд бар у бод) дар давоми 

ҳадис мефармояд ̋ Худованд мефармояд: Вақте ки 

бандаам ( Алҳамду лиллоҳи раббил лоламин - 

Ситоиш Худоро, ки Парвардигори ҷаҳониён аст) 

мегуяд. Худо мефармояд: Бандаам манро ситоиш 

кард. Ва ҳангоме ки банда мегуяд (Ар раҳмонир 

раҳим - Бахшояндаи меҳрубон), Худо мефармояд: 

Бандаам  бар ман сано гуфт, Ва ҳангоме ки банда 

мегуяд (Молики явмиддин-Фармонравои 

рӯзи ҷазо) Худо мефармояд: Бандаам манро 

тамҷид намуд, Ва ҳангоме ки банда мегуяд (Иёока 

наъбуду ва иёока настаъин - Танҳо Туро 

мепарастем ва танҳо аз Ту ёрӣ меҷӯем), ( Ин оят 

ҷудокунанда байни ҳаққи Худо ва бандааш аст) 

Худо мефармояд: Ин байни ман ва бандаам аст ва 

бандаам ҳарчи бихоҳад бароварда мешавад, Ва 

ҳангоме ки банда мегуяд( Иҳдинас сиротал 

мустақим, сиротал лазина анъамта алайҳим, 

ғайрил мағзуби алайҳим ва лаз золлин - Моро ба 

роҳи рост ҳидоят кун: Роҳи касоне, ки онҳоро 

неъмат додаӣ, на хашмгирифтагонӣ  бар онҳо ва на 

гумроҳон ), Худо мефармояд: Ин ҳаққи бандаам 

аст, ва бандаам ҳарчи бихоҳад бароварда мешавад. 

(Муслим 359) 

Имом Навави дар шарҳи ин ҳадис мегуяд: Сухани 

Худованд: Бандаам манро тамҷид намуд. 

Маънояш ин аст: Бандаам манро бузург шуморид. 

 Ва сухани Худованд: Намозро байни худам ва 

бандаам ба ду нисф тақсим кардаам. 

Олимон мегуянд: Мақсад аз намоз инҷо сураи 

Фотиҳа аст. Ва сураи Фотиҳа инҷо ба хотири он 

намоз номида шуд, ки намоз саҳеҳ намегардад 

магар бо ин сура. 

Аммо тақсими ин сура аз лиҳози маъно аст. Вақто 

ба маънои ин сура назар мекуни мебини ки қисми 

аввали сура ба маънои ҳамду сано ва 

бузургшумории Худованд аст, ва қисми дигараш 

ба маънои суолу талаб ва дуъову тазарруъ ва 

ифтиқор ба суи Худованд аст. 

Дар охир ин сура бо муҳимтарин чизе ки банда 

дар умури дин ва дунёаш эҳтёҷ дорад хатм 

шудааст. 

Зеро эҳтиёҷи банда ба инки худованд уро ба роҳи 

рост ҳидоят кунад бештар аз ҳоҷаташ ба обу нону 

руҳаш аст. Пас у муҳтоҷу музтарр аст ба мақсуд ва 

натиҷаи ин дуъо. 

Ва наҷоти банда аз азоб, ва расиданаш ба 

хушбахтии дунё ва охират бастаги ба ин ҳидоят 

дорад. 

Ин бузургтарин матлаб ва беҳтарин пурсида шуда 

аст, ки агар дуъокунанда қадри онро бидонад, 

ҳама дуъову талабу суолаш ҳамин талаби ҳидоят 

ба роҳи рост мешавад. 

Зеро агар Худованд бандаро ба роҳи рост ҳидоят 

кунад, пас у хайри дунё ва охиратро соҳиб 

мешавад. 

Пас ин ҳадис барои мо сирре аз асрори ихтиёри 

Худованд ин сураро барои бандааш ошкор 

мекунад, то инки бандаи муъмин дар як 

шабонаруз 17 маротиба ин сураро такрор кунад ё 

аз ин зиёдтар чиқадаре ки худованд хоҳад. 

Зеро бандаи муъмин чигунае ки дар намоз 

муноҷот ва дуъо ва зори мекунад, дар ғайри намоз 

наметавонад. Инчунин дуъо дар мақоми намоз 

мартабааш баландтару хубтар аз дигар мақомҳост. 

Худованд ҳамаи муъминонро ба роҳи рост ҳидоят 

кунад, ва онҳоро дар дунё ва охират сарбаланду 

саъодатманд гардонад, омин. 


